
1. Ընթացիկ իրավիճակը և իրավական ակտի ընդունման անհրաժեշտությունը
ՀՀ կառավարության 2011 թվականի դեկտեմբերի 29-ի N 1918-Ն որոշման մեջ փոփոխություններ և լրացումներ կատարելու նպատակն է՝
համապատասխանեցնել 2018 թվականի մարտի 23-ի «Կառավարության կառուցվածքի և գործունեության մասին»  ՀՕ-253-Ն ՀՀ օրենքի դրույթներին:
Միաժամանակ, անհրաժեշտություն է առաջացել մարզային հանձնաժողովների կազմը համալրելու և այն ՀՀ վարչապետի 2001 թվականի օգոստոսի 13-ի թիվ 599 որոշմամբ հաստատված կազմին համապատասխանեցնելու (հաշվի առնելով, որ ի կատարումն մշտապես գործող տարածքային զարգացման և բնապահպանական նախարարական կոմիտեի 2017 թվականի մայիսի 25-ի նիստի թիվ 24.9/[407743]-17 արձանագրության 5-րդ կետի 2-րդ ենթակետի հանձնարարականի՝ ՀՀ վարչապետի 2001 թվականի օգոստոսի 13-ի թիվ 599 որոշմամբ հաստատված հանձնաժողովի  կազմում ընդգրկվել է նաև ՀՀ տրանսպորտի, կապի և տեղեկատվական տեխնոլոգիաների նախարարությունը) 
Գործող կարգում հստակեցման կարիք ունեն հողերի նպատակային նշանակությունների փոփոխման փաստաթղթերի կազմի և բովանդակությանը ներկայացվող պահանջները, մասնավորապես՝ ընթացիկ իրավիճակում մարզային հանձնաժողովների նիստերի անհրաժեշտությունը բացակայում է, բացակայում է նաև ձևական պահանջ հանդիսացող բնապահպանական սահմանափակումների մասին տեղեկանքը:
2. Առաջարկվող կարգավորման բնույթը
Առաջարկվող փոփոխություններով նախատեսվում է.
հստակեցնել հողաշինարարական գործերում սահմանված ընթացակարգերը՝ կրճատել մարզպետարանում քննարկվող ժամկետները (11 աշխատանքային օրվա փոխարեն 7 աշխատանքային օր) և հանել մարզային հանձնաժողովի նիստի անհրաժեշտությունը,
շահագրգիռ մարմինների հետ համաձայնեցումը դարձնել հասցեական, կախված առաջարկվող փոփոխությունների բնույթից (համաձայնեցում ինժեներական ենթակառուցվածքի օբյեկտները տնօրինող և շահագործող կազմակերպությունների հետ),
հստակեցնել մերժման հիմքերը՝ բացառել ձևական պահանջների հիման վրա մերժման դեպքերը (բացասական կարծիք ներկայացնելիս հղում կատարել իրավական ակտերի կոնկրետ դրույթներին):
միջգերատեսչական հանձնաժողովի բացասական եզրակացության դեպքում ՀՀ տարածքային կառավարման և զարգացման նախարարության կողմից համապատասխան մարզպետի միջոցով վերադարձվում է համայնքի ղեկավարին` եզրակացությունը կամ կարծիքներն ստանալուց հետո (5 աշխատանքային օրվա փոխարեն) 3 աշխատանքային օրվա ընթացքում,
3. Նախագծի մշակման գործընթացում ներգրավված ինստիտուտները և անձիք
	Նախագիծը մշակվել է ՀՀ տարածքային կառավարման և զարգացման նախարարության կողմից:
4. Ակնկալվող արդյունքը
Որոշման ընդունման արդյունքում արդյունավետ և հստակեցված կլինի  շահագրգիռ մարմինների մասնակցությունը փաստաթղթերի համաձայնեցման գործընթացում:

